
Archaeoleg – Rhys 

Mwyn 
 

Croesawyd pawb gan Mair. Estynwyd ein llongyfarchiadau: i Eirlys ar 

ddyweddiad Ffion, i Gwyneth ar ddod yn nain i Nel Mai, i Glenys ar gystadlu 

yn yr Ŵyl Haf ac i Ann ar gael ei hethol yn is-ysgrifenyddes cenedlaethol. 

Croesawyd y gŵr gwadd Rhys Mwyn, a ddaeth i'r amlwg fel aelod o'r grwp 

pync 'Anrhefn', yn hyrwyddwr grwpiau Cymraeg, yn ddarlledwr ond heno i 

drafod archaeoleg. Fe'n diddanwyd a'n haddysgwyd am 'Beth yw 

Archaeoleg?' 

Difyr oedd gwrando ar Rhys yn egluro sut mae cloddio a astudio gwrthrychau 

a ddarganfyddir yn dweud stori. Aeth a ni i safle cloddio Meillionnyd ym 

Mhen Llŷn, ble mae myfyrwyr o dan ei arweiniad yn cloddio bob haf er 

darganfod sut roedd ein cyndeidiau yn byw 2,500 o flynyddoedd yn ol. 

Gwnaethpwyd y ddisgled gan Lis a Mary ac fe enillwyd y raffl gan Anwylyd. 

Y mis nesaf cawn daith ddirgel fydd yn cynnwys orig ddifyr o ddarganfod a 

swper. Bydd y bws yn gadel Tan y Buarth am 5.15. 


